
శ్రీరస్తు


సింహాసన ద్వాత్రింశిక

సప్తమాశ్వాసము



	క.	
శ్రీ సంపన్నకుబేర

ప్రాసాదోపవనపవనపానస్ఫురదు

ల్లాసఫణీంద్ర ఫణామణి

భాసురనిజమూర్తిఁ బరమపావనకీర్తి.

	క.	
మదిలోపలఁ దలఁచుచు న

భ్యుదయం బగునట్టిలగ్నమున గద్దియపై

బదమిడునెడ వారించుచుఁ

బదియాఱవబొమ్మ భోజపతి కిట్లయెన్.

పదాఱవబొమ్మ చెప్పినకథ




	క.	
అతిశయముగ నుజ్జయినీ

క్షితిపతిక్రియ దానగుణము సిద్ధింపక సం

గతిమాలినచేఁతల సుర

పతిసింహాసనముమీఁదఁ బదమిడఁ దరమే.

	వ.	
నావుడు నతనియతిశయగుణజాలం బెట్టి దనిన.

	మ.	
వినుమీ భోజధరాతలేంద్ర! త్రిజగద్విఖ్యాతకీర్తిప్రియుం

డనుకూలక్షితిపాలరక్షణకళాయత్తప్రతాపుండు స

జ్జనచిత్తాంబుజమిత్రుఁ డిష్టవనితాసంభోగపంచాయుధుం

డనఘుం డుజ్జయినీవిభుండు నిజరాజ్యం బింపుతో నేలఁగన్.

		 ఈ పేజీలో చివరి మార్పు 16 ఆగస్టు 2020న 21:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

